
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ফরাসী বিপ্লবের ইতিহাস । SSO ו סלסל שואןזשי
অকাতরে পরিশ্রম করিয়াও স্ত্রীপুত্রপরিজনবর্গের গ্রাসাচ্ছাদনের ব্যয় নিৰ্বাহ করিতে সমর্থ হইত না। বিচারালয়সমূহে বিচারকার্য্য সুচারুরূপে নির্বাহিত হইত না ; কারণ বিচারপতিগণ রাজা, ধর্ম্মযাজক ও ভূস্বামিগণের মুখাপেক্ষী ছিলেন। সেইজন্য সমগ্র দেশে অবিচারস্রোত অবিশ্রান্ত ভাবে প্রবাহিত হইয়া ঘোরতর অশান্তি উৎপাদনা করিত। জ্ঞানের অপূর্ব আলোকবিস্তারে এবং সভ্যতার আবির্ভাবে ইতঃপূর্বে প্রায় সমগ্র য়ুরোপের দণ্ডবিধি হইতে কঠোরতা অন্তহিত হইয়াছিল ; কিন্তু ফরাসীদেশে তৎকালেও অঙ্গচ্ছেদন, অঙ্গদাহ প্রভূতি নানাবিধ পৈশাচিক দণ্ড প্রচলিত ছিল । সেই ৰািৰ্বরতার" বিষময় ফলে সর্বদাই অস্থিকঙ্কালচুর্ণিত রুধিরাক্তদেহ ব্যক্তিগণের মর্ম্মভেদী আর্ত্তনাদে দেশ পূর্ণ হইত।
ধর্ম্মযাজক ও ভূস্বামী ভিন্ন অপর সাধারণ টায়ার ইটাটু ( Tier Eitat ); অর্থাৎ “তৃতীয় সম্প্রদায়” সংজ্ঞায় অভিহিত তইত। শিক্ষিত সম্প্রদায় এবং বণিকমণ্ডলী এই শ্রেণীভুক্ত ছিলেন। শাসনসম্বন্ধীয় কুপ্রথা ও সম্প্রদায়। বিশেষের অযথা প্রাধান্য নিবন্ধন ইহাদিগকেই যৎপরোনাস্তি নিগ্রহ ও নির্য্যাতন সহা করিতে হইত। সেইজন্য ইহায়াই সাম্যমন্ত্রে দীক্ষিত হইয়া উদ্যম ও উৎসাহ সহকারো কার্য্যক্ষেত্রে অবতীর্ণ হইয়াছিলেন ।
জাতীয় উত্থানের পূর্বক্ষণ পর্য্যন্ত সমগ্র ফরাসীরাজ্যে কতিপয় পাৰ্লিয়ামেণ্ট প্রতিষ্ঠিত ছিল। কিন্তু নির্বাচনভিত্তি অবলম্বনে সংগঠিত না হওয়ায় এই সমস্ত সভাসমিতি স্বায়ত্ত-শাসনপ্রয়াসী ফরাসী জাতির মনস্তুষ্টি সম্পাদন করিত না। স্বজাতিবৎসল, উদারপ্রকৃতি ব্যক্তিগণ জনসাধারণ কর্তৃক
সভ্যপদে নির্বাচিত হইলে তঁাহারা সমগ্র জাতির বিশ্বাস ও অনুরাগের পাত্র হইয়া থাকেন । কিন্তু প্রাগুক্তি সমিতিগুলির গঠনপ্রণালী স্বতন্ত্র প্রকারের। এই সকলের সভ্যগণ জনসাধারণ কর্তৃক নির্বাচিত হইতেন না। র্তাহারা অর্থবিনিময়ে সভ্যপদ ক্রয় করতঃ সমিতিগৃহে আসন গ্রহণ করিতেন। * কিন্তু পালিয়ামেণ্টগুলির গঠনপ্রণালী ফরাসীজাতির আকাঙ্ক্ষানুরূপ না হইলেও সে সকলের সভ্যগণ। ষোড়শ লুইর রাজত্বকালে শিক্ষিত সম্প্রদায়ের সহিত একই লক্ষ্যাভিমুখে অগ্রসর হইতে লাগিলেন ।
উপরোক্ত পালিয়ামেণ্টগুলি দ্বিবিধ শক্তি পরিচালিত করিত । উচ্চতম
& Alison's 'History of Europe' vol I. p 27

		 এই পাতা শেষ সম্পাদিত হয়েছে ১৬:০৪টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

